
PROMOVE / PROMUEVE / SUSTATZAILEAK:



ZER DA IPAR ESZENA BIDEA PROIEKTUKO BIDEGURUTZEA
EGONALDIEN SAREA?

Ipar Eszena Bidea arte eszenikoen bidez kultura trukatzeko proiektu bat da, Galizia, Asturiasko
Printzerria, Kantabria, Euskadi eta Nafarroako kultura-ekoizpena konektatzeko asmoa duena,
erreferentzia eta hari gidari moduan hartuta Santiago de Compostelarako bideen ibilbideak, bide
horiek harremanetan jartzen baitituzte bost lurralde horiek. Hain zuzen, lurralde horien gainean
kultura-lurralde komuna sortu nahi dugu, gure sektore eszenikoen arteko kultura-truke eta -
harreman arina izango duena, orain arte existitzen ez zen harremana.

Ipar Eszena Bidea Escena Galega (Galizia), EscenAsturias (Asturias), Acepae (Kantabria) eta Eskena
(Euskadi) arte eszenikoen produkzio-etxeen entitate profesionalek sustatutako proiektua da,
Camino Escena Norte Agrupacion de Interés Econdmico izeneko supraentitatean elkartuta. Entitate
hori berariaz sortu da proiektu hau garatu, kudeatu eta ekoizteko.

Ipar Eszena Bidea proiektuak bi ardatz handitan egituratzen du programazioa.

Alde batetik, Konstelazioen Ibilbidea, proiektuaren bizkarrezurra, antzerkiko, dantzako edo zirku
berriko emanaldien ibilbidea da, proposamenaren ardatz nagusia egituratzen duena. Jakina, trukean
oinarrituta dago: erkidegoetako bateko produkzioek bira egiten dute proiektuan inplikatutako
gainerako erkidegoetako gune desberdinetan.

Beste alde batetik, Ibilbide Zabaldua izenekoak ikuskizunen eta emanaldien ibilbide horri lagun
egiten dioten jarduera guztiak hartzen ditu barne, testuinguru bat sortuz programaziorako
partaidetza-esparruetan, publikoekin harremana izateko, kulturartekotasuna sustatzeko eta sinergia
profesionalak bultzatzeko, topaketak, eztabaidak, tailerrak eta Bidegurutzea trukerako egonaldien
sarea eginda, zeinak 3. edizioa beteko duen 2023 honetan.



ZER DA IPAR ESZENA BIDEA PROIEKTUKO BIDEGURUTZEA
EGONALDIEN SAREA?

Horrenbestez, Ibilbide Zabaldua programazio zabalduaren barnean dagoen ekimena da
Bidegurutzea, eta Galizia, Asturiasko Printzerria, Kantabria, Euskadi eta Nafarroaren artean truke
eszeniko, artistiko eta profesionalerako egonaldien sarea.

Bidegurutzea ekimenak proiektuan parte hartzen duten bost erkidegoetako gune konplizeen ehuna
ezartzen du. Egonaldi profesionalen irazki edo egitura bat ahalbidetzen duten zortzi egoitza, bost
lurralde horietako sortzaileen eta konpainien lanak konektatzeko asmoarekin, sorkuntzaren, ikerketa
eszenikoaren, prestakuntzaren, koprodukzioaren eta, oro har, truke profesionalaren arloetan,
proiektu honetatik abiatuta sortutako lurralde komun berri honen esparruan.

Egonaldien sare honen garapenaren gakoetako batzuk hauek dira:
1. Truke-egonaldi bat egingo da erkidego bakoitzean beste erkidego batzuetako bi konpainiaren
artean gutxienez (Galizia, Asturiasko Printzerria, Kantabria, Euskadi eta Nafarroa).

2. Egonaldien gehieneko iraupena 10 egunekoa izango da.

3. Egonaldi- eta truke-proiektu bakoitzeko gehienez dagoen aurrekontu eta laguntza ekonomikoa
5.000 eurokoa da (zergak barne). Horrenbestez, Bidegurutzea ekimenak, 2023 honetan, 25.000
euroko aurrekontu osoa du (zergak barne).

4. Egonaldi profesionalen bidez trukea bultzatzeko proiektu honen zeharkako xedea da ezagutza-
sareak, elkarlana eta sinergiak sortzea, inplikatuta dauden bost erkidegoetako agente profesionalen
artean.

Bidegurutzea ekimenean truke-egonaldien proiektuen ikusmoldea eta garapena arautu behar
duten irizpideei dagokienez, proiektuak hautatzeko orduan Balorazio Batzordeak aintzat hartuko

dituen irizpideak, hain zuzen, hauek dira:

1. Interes orokorra eta proiektuaren fundamentazioa, proposamenaren zeharkako helburuaren
alorrean: truke profesional eta artistikoa.

2. Zehaztasuna, argitasuna eta laburtasuna aurkezpenean.

3. Bidegurutzea ekimeneko egonaldia etorkizuneko elkarlan eta sinergietarako bidea emango duen
aukera moduan proiektatzea.

4. Proposamena egonaldietarako proposatutako baldintza orokorretara egokitzea, eta bai
antolatzaileek proposatutako gune konplizeen tipologiara ere.



NOLA GARATUKO DA BIDEGURUTZEA?

Bidegurutzea truke-egonaldiak Ipar Eszena Bidea proiektuko erkidegoetako bateko konpainia
batetik abiatuko dira, truke-prozesua proposatuta erkidegoetako beste bateko edo batzuetako
konpainia bati edo batzuei.

Egonaldia proposatzen duten konpainiek aukeratu ahal izango dute proiektuko lurraldeetako kideak
hartzea (adibidez, Galiziako konpainia batek euskal konpainia bat gonbidatzen du Galizian egonaldia
egitera) edo guneetako beste batera bidaiatzea, dela gonbidatuta dela trukea proposatuta baina
berea ez den lurralde batean (adibidez, Asturiasko konpainia batek truke-proiektua proposa dezake
bere erkidegoan edo Nafarroako konpainia bati proposa diezaioke egonaldia erkidego horretan
egitea). Aukerak hainbat dira, baldin eta proposamenaren baldintzak, esparru ekonomikoa eta
filosofia errespetatzen badira: truke artistikoa eta profesionala, Galizia, Asturiasko Printzerria,
Kantabria, Euskadi eta Nafarroako produkzio-konpainien artean.

Halaber, truke-proiektuek beren iraupena ezarriko dute, gehienez ere, 10 lan-jardunaldirekin,
lurralde bakoitzean hitzartuta, baina iraupen gutxiagokoak ere izan ahal izango dira, ez baita
derrigorrezkoa gune konplize desberdinetan proposatutako aldi osoa “betetzea”.

Aukerakoa izango da proiektu bakoitzaren barnean sartzea bitartekotza-ekintzak (topaketak
publikoarekin, lana erakustea...), testuinguruan jarriko dituztenak gunearekin, komunitatearekin edo
publikoekin. Egonaldi-proiektuan bitartekotza-ekintza hauek sartzeak edo ez sartzeak ez du ekarri
eta erabakiko Batzordeak hautatzea. Konpainiak eurak izango dira erabakiko dutenak proposatutako
truke-prozesuaren barnean beharrezkoak diren edo ez.

Bidegurutzea ekimenaren 3. edizio honetan, antolatzaileek aurreikusi dute truke-proposamenetan
datak eta guneak malgutzea, eta, nahiz eta gune konplizeen eta daten bateria bat hitzartu den jada
bost erkidegoetan, deialdia zabalik dago beste data eta gune batzuetarako diseinatzen diren
proiektuetarako 2023ko azaroaren 30a arte. Tipologia honetako proiektuak hautatuz gero,
antolatzaileek ez dute euren gain hartuko inolako kudeaketarik, kontaktuaren eta ekoizpenaren
esparruan “kanpoko” gune horiekin, eta, hortaz, parte hartzen duten konpainien esku geldituko da.



NOLA GARATUKO DA BIDEGURUTZEA?

Egonaldien sare honetako antolaketa-esparru moduan, truke-proiektuko proposamenean, bost
tipologia hauetako bat aukeratu beharko dute konpainiek:

Kanpo-begirada: ikuskizun baten entsegu-/prestaketa-prozesuan edo beste edozein sortze-
prozesutan dagoen konpainia batek konpainia bat hartu nahi du aholkularitza- eta truke-lan
baterako, lanaren prozesuaren esparruan.

Truke profesionala eta prestakuntza: konpainiek truke bat ezarriko dute, elkar aberasteko, trukean
oinarritutako prestakuntza-proposamen baten bidez (produkzioa, dramaturgia, antzerki-idazketa,
aktore-lana, argiztatze-teknikak, dantza eta mugimendua...).

Elkar ezagutzea eta kontaktuan jartzea: inoiz elkarrekin aritu ez diren bi konpainiak truke-proiektu
bat proposatzen dute elkar ezagutzeko artistikoki eta profesionalki, sinergiak sortzeko, etorkizuneko
lankidetzetarako abiapuntu moduan.

Koprodukzioa: aurretik harremanetan jarri diren bi konpainiak, eta koprodukzio-prozesu baten fase
batean edo beste batean daudenek, truke hau eskuratzeko aukera izan dezakete koprodukzio hori
jarraitzeko, osatuz bai ekonomikoki bai Ipar Eszena Bideak haien esku jartzen dituen baliabideen
mailan ere.

Sustatzea eta aukerak bilatzea berezko autonomia-erkidegotik kanpo: konpainia bat proiektuko
lurraldeetako beste bateko beste konpainia batzuekin kontaktuan jartzeko eta harremana izateko
proiektuak, ikusgai egiteko, banatzeko edo produkzio bat edo errepertorio bat beste zirkuitu eta
programazio batzuetara egokitzeko aukerak bilatzera bideratuta.

Nolanahi ere, proposatutako bost proiektu-tipologia hauek Bidegurutzea ekimenean garatuko diren
truke-proiektuei egiturazko esparru bat emateko balio dute, baina interesa duten konpainiei
eskatzen zaiena da, batez ere, beren proposamena funtsatua izatea, dokumentu honetan azaltzen
diren baldintzetara egokitua, argia eta laburra.



NOIZ GARATUKO DIRA ETA NORENTZAT DIRA?

Bidegurutzea egonaldien sarea garatzeko etapa desberdinen datak hauek dira:

DEIALDIA.

Apirilaren 11 eta maiatzaren 9a artean (14:00) Proiektuen izena ematea webgunean
(www.escenanorte.com) dagokion fitxan web-formularioa beteta.

Maiatzaren 10a eta 24a artean_Balorazio Batzordearen lana. Aurkeztutako proiektuak berrikustea
eta Batzordearen bilera.

Maiatzaren 26an, ostirala_Erabakia bidaltzea izena emandako proiektuei.

INPLEMENTAZIOA.

Maiatzaren 29a eta abuztuaren 11 artean_Ilpar Eszena Bidea proiektuaren antolatzaileen,
aukeratutako konpainien eta gune konplizeen artean egonaldiak garatzeko xehetasun eta behar
guztiak prestatzea.

Abuztuaren 17a eta urriaren 18a artean_Truke profesionalerako bost egonaldiak inplementatzea,
antolatzaileek hitzartutako datetan eta guneetan garatzen badira.

(*) Beste denbora-esparru baterako (2023ko azaroaren 30a arte) diseinatutako proiektuak
aukeratzen badira azkenean, edizio honetako oinarriek ahalbidetzen duten moduan, proposatutako
datetan garatuko dira proiektu horiek.

EBALUAZIO-PROZESUA.

Urteko azken hiruhilekoan_Antolatzaileek konpainia parte-hartzaileei emango dizkieten egonaldien
ebaluazio-fitxak jasotzea. Haiek baloratzeko talde-bilera, birtuala, hurrengo edizioetarako
hobekuntza-proposamenak identifikatze aldera.

Bidegurutzea ekimeneko deialdira aurkeztu ahal izango dira Ipar Eszena Bidea proiektuko bost
erkidegoetako batean (Galizia, Asturiasko Printzerria, Kantabria, Euskadi eta Nafarroa) helbide
soziala duten arte eszenikoetako konpainia guztiak, eta, halaber, beren ohiko lanbide-jarduna
lurralde horietan gauzatzen dutenak.

Beraz, egonaldiak Galiziako, Asturiasko, Kantabriako, Euskadiko eta Nafarroako edozein egitura
eszeniko profesionali zabalduta daude, baina lehentasun-hurrenkera bat egongo da proiektuak
hautatzean, talde sustatzaileen (Escena Galega, EscenAsturias, Acepae, Eskena eta Escena Navarra
Nafarroaren kasuan) bazkide izatearen edo ez izatearen ondorioz, modu honetan:

Bi konpainia bazkideren arteko egonaldi-proiektuak.

Bazkide den konpainia baten eta ez den beste baten arteko egonaldi-proiektuak.
Bazkide ez diren bi konpainiaren arteko egonaldi-proiektuak.

GUNE KONPLIZEEN SAREA

Bidegurutzea ekimenak gune konplize edo lagunen sare bat ehuntzen du, Ipar Eszena Bidea
proiektua eratzen duten erkidegoetan truke, sorkuntza eta ikerketa eszenikoa sustatzeko. Sare
horrek ahalbidetuko du bost egonaldiak eredu konbinatu batean garatzea, non haietako bakoitzean
parte hartzen duten profesionalek beren eskura izango dituzten guneak, laguntza teknikoarekin edo
halakorik gabe. Lehenbiziko kasuan, konpainien eskura gune handiak jarriko dira, oinarrizko
elementu batzuekin (mahaiak eta aulkiak, oinarrizko soinu-ekipamendua, proiektorea).
Bigarrengoan, konpainiek beren eskura edukiko dituzte hornidura tekniko osoa duten gune
eszenikoak.

Galiziako, Kantabriako eta Nafarroako egoitzen kasuan, lurralde-mailan zabaldutako eredu bat
ezarriko da, non egonaldiak bi tokitan banatuko diren.

GALIZIA
Saldn Teatro-Centro Dramatico Galego (Santiago de Compostela) // Auditorio do Milladoiro (Ames).
Egonaldia: 2023ko urriaren 9a, astelehena, eta 18a, asteazkena, artean (bi egun horiek barne).

ASTURIASKO PRINTZERRIA

Laboral Ciudad de la Cultura: Centro de Recursos Escénicos del Principado + Teatro La Laboral
(Gijén).

Egonaldia: 2023ko abuztuaren 21a, astelehena, eta 30a, asteazkena, artean (bi egun horiek barne).

KANTABRIA

Enclave Pronillo-Fundacién Santander Creativa (Santander) // Palacio de Festivales de Cantabria-
Sala Pereda (Santander).

Egonaldia: 2023ko irailaren 5a, asteartea, eta 14a, osteguna, artean (bi egun horiek barne).

EUSKADI
Harrobia Eskena Ekoizpen Eszenikorako Berrikuntza Zentroa (Bilbo).
Egonaldia: 2023ko abuztuaren 17a, osteguna, eta 26a, larunbata, artean (bi egun horiek barne).

NAFARROA
Huarte Arte Garaikideko Zentroa (Uharte) // Civivox Iturrama (lrufiea).
Egonaldia: 2023ko irailaren 4a, astelehena, eta 13a, asteazkena, artean (bi egun horiek barne).



2023KO IPAR ESZENA BIDEA PROIEKTUKO BIDEGURUTZEA
EGONALDIEN SAREAN PARTE HARTZEKO OINARRIAK
(ARRETAZ IRAKURRI, PROIEKTUAREN FORMULARIOA BETE AURRETIK)

1. Bidegurutzea ekimeneko deialdira aurkeztu ahal izango dira Ipar Eszena Bidea proiektuko bost
erkidegoetako batean (Galizia, Asturiasko Printzerria, Kantabria, Euskadi eta Nafarroa) helbide
soziala duten arte eszenikoetako konpainia guztiak, eta, halaber, beren ohiko lanbide-jarduna
lurralde horietan gauzatzen dutenak. Beraz, egonaldiak Galiziako, Asturiasko, Kantabriako,
Euskadiko eta Nafarroako edozein egitura eszeniko profesionali zabalduta daude, baina lehentasun-
hurrenkera bat egongo da proiektuak hautatzean, talde sustatzaileen (Escena Galega, EscenAsturias,
Acepae, Eskena eta Escena Navarra Nafarroaren kasuan) bazkide izatearen edo ez izatearen
ondorioz, modu honetan:

Bi konpainia bazkideren arteko egonaldi-proiektuak.

Bazkide den konpainia baten eta ez den beste baten arteko egonaldi-proiektuak.

Bazkide ez diren bi konpainiaren arteko egonaldi-proiektuak.

Halaber, lehentasuna izango dute Konstelazioen Ibilbidearen behin betiko programaziorako hautatu
ez diren konpainiek.

2. Konpainia parte-hartzaileak egoitzetako/gune konplizeetako bakoitzaren funtzionamendu-arauei
eta materialaren eta guneen erabilera-arauei atxikiko zaizkie.

3. 10 eguneko iraupeneko egonaldietako bakoitzean, konpainia parte-hartzaileek laguntza teknikoa
duten eta ez duten guneetan lan egiteko aukera izango dute (argiak, soinua, espazio eszenikoa).

4. Erkidego bakoitzeko proiektu bat (1) hautatuko da + bi (2) proiektu ordezko, lehenbizikoak uko
egiten badu. Hautaketa hori batzorde profesional batek egingo du, eta batzorde hori hiru (3)
pertsonak eratuko dute, gehi batek (1), idazkari lana egiteko, hitza izango duena, baina botorik ez.
Batzordekideak gune konplizeetako bitako kudeaketa- eta produkzio-arloko profesionalak izango
dira, Ipar Eszena Bidea proiektuko koordinatzaileak lagunduta.

5. Trukearen ebaluazio/txosten bat egiteko konpromisoa hartu behar dute konpainia parte-
hartzaileek, antolatzaileek emandako ereduaren arabera. Online egingo den ondorengo lan-bilera
batean parte hartzeko konpromisoa hartu behar dute, egonaldien garapena ebaluatzeko
xedearekin, hartara, arazoak identifikatzeko eta etorkizuneko deialdietan egin litezkeen
hobekuntzak inplementatzeko. Egonaldia egin duten konpainia guztiek parte hartuko dute bileran,
eta haiekin batera Ipar Eszena Bidea proiektuaren koordinazio-taldea egongo da.



2023KO IPAR ESZENA BIDEA PROIEKTUKO BIDEGURUTZEA
EGONALDIEN SAREAN PARTE HARTZEKO OINARRIAK
(ARRETAZ IRAKURRI, PROIEKTUAREN FORMULARIOA BETE AURRETIK)

6. Proiektuari eta bertan parte hartzeari zabalkundea emateko konpromisoa hartu behar dute
konpainia parte-hartzaileek, beren webgunearen eta sare sozialaren bidez, eta bai antolatzaileei
materiala (bideo laburrak, argazkiak) bidaltzekoa ere, jardueren publizitatea egiteko helburuarekin.
Era berean, egonaldia egin bitartean motaren bateko zabalkunde-materiala egiten badute konpainia
parte-hartzaileek, hartan Ipar Eszena Bidearen identitate grafikoa sartzeko konpromisoa hartu
behar dute.

7. Ipar Eszena Bideak produkzio-arduradun bat du erkidegoetako bakoitzean, eta, hortaz,
egonaldian kontaktu bat egongo da guneekin lotura egiteko, ongietorria egingo die konpainiei eta
libre edo zalantzei eta kontsultei erantzuteko moduan egongo da. Ez da arduratuko egonaldiaren
garapenaz ez eta hartatik eratortzen diren produkzio-beharrez, ostatuaz, harreraz... ere, parte-
hartzaileek eurek kudeatu beharko baitituzte.

8. Truke-proiektuetako bakoitzerako (5 proiektu guztira) laguntza maximoa 5.000 eurokoa izango da
(zergak barne). Egonaldiak egin eta gero ordainduko da, 2023ko 4. hiruhilekoan, eta ez da egongo
antolatzaileek ordaindu beharreko kopurua osorik edo zati batean aurreratzeko aukerarik.

9. Hautatutako proiektuak osatzen dituzten pertsona guztiak Gizarte Segurantzan alta emanda
egongo dira egonaldiak irauten duen bitartean. Kontratatutako langile guztiak, halakorik badago,
erkidego bakoitzean indarrean dauden hitzarmen kolektiboek ezartzen dituzten esparruen barnean
egongo dira, eta bai sektoreko dinamiken funtzionamendu zuzena babesten duen autonomia-, foru-
eta/edo estatu-mailako beste edozein arauk ezartzen dituenen barnean ere.

10. Proiektuak aurkezteari buruzko zalantzak edo galderak kontsultatzeko, konpainiek
coordinacion@escenanorte.com helbide elektronikora idatz dezakete (Diego V. Meizoso, Ipar
Eszena Bideko koordinatzailea). Gehienez ere 48 orduan erantzungo zaie zalantza eta galderei.

11. Ipar Eszena Bidea proiektuko Bidegurutzea egonaldien sarerako hautaketa-prozesuan parte
hartzeak berekin dakar oinarri hauek onartzea.

12. DBLO: Datu Pertsonalak Babesteko 15/1999 Lege Organikoaren 5. artikuluaren arabera, eta
2018ko maiatzaren 25az geroztik indarrean dagoen Datuak Babesteko Europako Araudiari jarraituta,
jakinarazi behar dizugu zure kontaktu-datuak konfidentzialtasun handienarekin tratatzen ari garela
eta AIE Camino Escena Norte arduradun bakarra duen kontaktu-fitxategi batean sartuta daudela.
Nahi izanez gero, une oro gauzatu ahal dituzu datuak eskuratzeko, baliogabetzeko edo aurka egiteko
eskubideak, mezu elektronikoa bidalita helbide honetara: info@escenanorte.com



mailto:coordinacion@escenanorte.com
mailto:info@escenanorte.com

www.escenanorte.com
f v o

PROMOVE / PROMUEVE / SUSTATZAILEAK:

@scena 90\@90 t

ESCENASTURIAS




